
  
  

रूस का शिवेलुच ज्वालामुखी

स्रोत: द हिंदू
हाल ही में रूस के पूर्वी तट पर 7.0 तीव्रता का भूकंप आने के बाद शिवेलुच ज्वालामुखी का उद्गार हुआ।

इसके अतिरिक्त कुरील द्वीप पर स्थित एबेको ज्वालामुखी से भी वायुमंडल में राख निर्मुक्त हुई ।
शिवेलुच ज्वालामुखी रूस के कामचटका प्रायद्वीप में स्थित एक बड़ा और सक्रिय ज्वालामुखी है।

शिखर पर एक विस्तृत कैल्डेरा (एक बड़ा गड्ढा) है जो पिछले विस्फोट के दौरान बना था।
नवंबर, 1952 में कामचटका में 9.0 तीव्रता के विनाशकारी भूकंप से काफी क्षति हुई थी तथा हवाई में सुनामी आई थी।

कामचटका प्रायद्वीप:
यह रूस के सुदूर पूर्व में स्थित है और प्रशांत महासागर में फैला हुआ है, जो ओखोटस्क सागर को बेरिंग सागर से अलग करता है। 
यह प्रशांत रिंग ऑफ फायर का एक हिस्सा है तथा इसमें सक्रिय और प्रसुप्त दोनों ज्वालामुखी पाए जाते हैं। 
यह यूनेस्को का विश्व धरोहर स्थल है। 
टाटा पावर ने वर्ष 2017 में कामचटका प्रायद्वीप में क्रुतोगोरोवस्कॉय कोल डिपॉजिट से कोयला खनन का अनुबंध हासिल किया था।

और पढ़ें: 22वाँ भारत-रूस वार्षिक शिखर सम्मेलन

